
ՀԱՅ ԱՌԱՔԵԼԱԿԱՆ ԵԿԵՂԵՑՈՒՄ

Ա. ՆԵՐԱԾՈՒԹԻՒՆ

Հայ Եկե­ղե­ցու ծի­սա­կան ամե­նան­շա­նա­կա­լի եւ ար­տա­ռոց սո­վո­րոյթ­
նե­րից է Մեծ պահ­քի վե­հա­շուք շրջա­նում խո­րա­նը արեւե­լեան մա­սից՝ 
դա­սի կամ երգ­չախմ­բի հա­տուա­ծից փակ վա­րա­գոյ­րով բա­ժա­նե­լը1։ Մեծ 
պահ­քի ըն­թաց­քում «Փակ Պա­տա­րա­գի» ժա­մա­նակ, պա­տա­րա­գիչն ու 
դպիր­նե­րը սքօղ­ւում են հա­ւա­տա­ցեալ­նե­րից։ Թէեւ, սա Եկե­ղե­ցու կա­յուն 
աւան­դոյթ­նե­րից է, այ­նուա­մե­նայ­նիւ, յա­րու­ցում է մի շարք պատ­մա­կան, 
գործ­նա­կան, հո­վուա­կան եւ մեկ­նա­բա­նա­կան խնդիր­ներ, եւ որ­պէս այդ­
պի­սին անն­շան է պատ­մագրա­կան հէն­քը։

Բ. ՎԱՐԱԳՈՅՐԻ ՓԱԿՈՒՄԸ

Ամե­նայն Հա­յոց Կա­թո­ղի­կոս Սի­մէ­ոն Ա. Երեւան­ցու (1763—1780) «Տօ­
նա­ցոյց»‑ը նե­րա­ռում է մօտ մէկ էջա­նոց հե­տեւեալ սեղմ մեկ­նու­թիւ­նը 
Մեծ Պահ­քին նա­խոր­դող շա­բաթ օրուայ վե­րա­բե­րեալ, որ հա­մա­ձայն հայ 
եկե­ղե­ցա­կան օրա­ցոյ­ցի՝ Կոս­տանդ­նու­պօլ­սի ժո­ղո­վի 150 հայ­րե­րի յի­շա­
տա­կու­թեան օրն է2։

1  Խո­րա­նի վա­րա­գոյր­նե­րը սոսկ հայե­րին չեն բնո­րոշ։ Սուրբ Պա­տա­րա­գի մի պա­հի վա­
րա­գոյ­րով խո­րա­նը հա­ւա­տա­ցեալ­նե­րից ծած­կե­լը ե­ղել է եւ կամ գո­յու­թիւն ու­նի ցայ­սօր, բո­լոր 
ար­եւել­քի քրիս­տո­նէա­կան ե­կե­ղե­ցի­նե­րի ծի­սա­կար­գե­րում՝ բա­ցա­ռու­թեամբ բիւ­զան­դա­նի։ Ո­ղջ 
Քրիս­տո­նեայ Ար­եւել­քում՝ այդ թւում՝ Հա­յաս­տա­նում խո­րա­նի եւ սր­բա­րա­նի վա­րա­գոյր­նե­րի 
կի­րա­ռու­թեան վե­րա­բե­րեալ հա­մա­պար­փակ պատ­մա­կան քն­նու­թեան եւ ամ­բող­ջա­կան մա­
տե­նա­գի­տու­թեան հա­մար տե՛ս Մա յ ք լ  Դ  ա ն ի է լ  Ֆ ը ն տ ը գ ե ա ն , Hanging by a Thread: The Closed 
Curtain During Great Lent in the Armenian Church, «Էջ­միա­ծին», 2016, ԺԲ., էջ 18—53։

2  Ժա­մա­կար­գու­թիւն Հա­յաս­տա­նեայց Սուրբ Ե­կե­ղեց­ւոյ, յո­րում պա­րու­նա­կին Սաղ­մոս 
Դաւ­թի, Ժա­մա­գիրք Ա­տե­նի եւ Տօ­նա­ցոյց, Զ. տպագրու­թիւն (1915 թ. Դ. տպագրու­թեան նմա­
նատ­պու­թիւն) (Վա­ղար­շա­պատ, Սր­բոյ Կա­թո­ղի­կէ Էջ­միած­նի Տպա­րան, 1999), էջ 462, այ­սու­
հետ՝ Տօ­նա­ցոյց։ Ի­նչ­պէս պի­տի տես­նենք մեր ա­ռա­ջի­կայ հե­տա­զօ­տու­թեան ըն­թաց­քին, Մեծ 
Պա­հոց շր­ջա­նի հա­մար Տօ­նա­ցոյց‑ի ոչ բո­լոր հրա­տա­րա­կու­թիւն­ներն են որ­եւէ կար­գադ­րու­

«Եւ քար­շեալ զվա­րա­գոյրն՝ ծած­կես­ցեն զսե­ղանսն3, յօ­րի­նակ ար­տաքս­մանն 
Ադա­մայ ի դրախ­տէն, եւ ոչ համ­բու­րես­ցեն այ­սու­հե­տեւ զԱ­ւե­տա­րանն. նաեւ 
ոչ բարձ­րա­ցուս­ցեն ի Հաւատամքին եւ ի Կեցո՛‑ին ի տես ժո­ղովրդեանն. զԼոյս 
զուարթն եւս թիւ ասաս­ցեն ի տե­ղի մաղ­թան­քին մին­չեւ ի Ծաղ­կա­զարդն։
…

Վարագոյրը քաշելով՝ ծածկում են սեղանները, Ադամի՝ դրախտից արտաքսման օրի­
նակով, եւ այսուհետեւ այլեւս չեն համբուրում Աւետարանը. նաեւ «Հաւատամք»‑ի 
եւ «Կեցո՛»‑ի ժամանակ, ժողովրդին ցոյց տալու համար չեն բարձրացնում. «Լոյս 
զուարթ» երգը եւս չեն երգում մաղթանքի տեղում մինչեւ Ծաղկազարդ»։

Ըստ Տօ­նա­ցոյ­ցի, վա­րա­գոյ­րը Մեծ պահ­քին նա­խոր­դող շա­բաթ օրուա­
նից պէտք է փա­կուի եւ այդ­պէս մնայ «մին­չեւ Ծաղ­կա­զարդ»։ Սա­կայն 
«Տօ­նա­ցոյց»‑ի հրա­հանգ­նե­րի ոչ միան­շա­նակ ձեւա­կեր­պում­նե­րով պայ­
մա­նա­ւո­րուած Հա­յոց թե­մե­րում ու եկե­ղե­ցի­նե­րում, կա­րե­լի է ակա­նա­տես 
լի­նել տար­բեր սո­վո­րոյթ­նե­րի։
Հա­մա­ձայն վե­րո­յի­շեալ հրա­հան­գի, վա­րա­գոյ­րը փակ­ւում է շա­բաթ 

երե­կո­յի ժա­մեր­գու­թեան վեր­ջա­ւո­րու­թեան՝ մին­չեւ Մեծ պահ­քի աւար­տը։ 
Բնա­կա­նա­բար, այն փակ է նաեւ յա­ջորդ օրը՝ Բուն Բա­րե­կեն­դա­նին, որ 
ըստ «Տօ­նա­ցոյց»‑ի հա­շուարկ­ման Մեծ պա­հոց առա­ջին կի­րա­կին է4։ Ընդս­

թիւն նե­րա­ռում վա­րա­գոյ­րի փակ­ման կամ բաց­ման վե­րա­բե­րեալ։ Այդ­պի­սի կար­գադ­րու­թիւն 
նե­րա­ռող ա­ռա­ջին հրա­տա­րա­կու­թիւ­նը Տօ­նա­ցոյց յա­ւուր պատ­շա­ճին‑ն է (Կոս­տանդ­նու­պո­լիս, 
1725), էջ 53։ Գրա­բա­րից ար­դի ար­եւե­լա­հայե­րէն բո­լոր թարգ­մա­նու­թիւն­նե­րը կա­տա­րել է Յով­
հան­նէս Սար­կա­ւագ Է­վի­նեա­նը։

3  Բա­ռը գոր­ծա­ծո­ւած է յոգ­նա­կի թո­ւով, ին­չը վկա­յում է, որ տո­ւեալ կար­գադ­րու­թեան 
ձեւա­ւոր­ման ժա­մա­նակ սո­վո­րա­կան հայ ե­կե­ղե­ցին ու­նե­ցել է մի քա­նի սուրբ սե­ղան­ներ։ Այ­
նո­ւա­մե­նայ­նիւ, մի քա­նի սե­ղան­ներ լայն տա­րա­ծում են ստա­նում ե­րկ­րորդ հա­զա­րա­մեա­կի 
սկզ­բից՝ միայն վա­նա­կան ե­կե­ղե­ցի­նե­րում՝ հան­գու­ցեալ­նե­րի յի­շա­տա­կին մա­տու­ցո­ւող պա­
տա­րագ­նե­րի թո­ւի կտ­րուկ ա­ճի հետ­եւան­քով։ Փաս­տօ­րէն, ո­րոշ վա­նա­կան ե­կե­ղե­ցի­նե­րում 
օ­րա­կան պէտք է մա­տու­ցո­ւեր մի քա­նի պա­տա­րագ՝ եր­բեմն միա­ժա­մա­նակ, տար­բեր խո­րան­
նե­րի վրայ։ Տե՛ս Մա յ ք լ  Դ  ա ն ի է լ  Ֆ ը ն տ ը գ ե ա ն , The Function of the Gawit‘ in Medieval Armenian 
Monasteries», ΛΟΓΙΚΗ ΛΑΤΡΕΙΑ: Proceedings of the Eighth International Congress of the Society 
of Oriental Liturgy, Սա­լօ­նիկ, Յու­նաս­տան, 13—18 յու­նի­սի 2022 թ., Studies in Eastern Christian 
Liturgies, խմբ. Ք ր ի ս ո ս տ ո մ  Ն  ա ս ի ս ,  Ա  ր ս է ն ի ո ս  Մ ի խ ա յ լ ,  Դ  ա ն ի է լ  Գ  ա լ ա ձ ա  (Միւնս­թէր. 
Aschendorff, 2025), էջ 468—494, այս­տեղ՝ 491—492։

4  Ի նկա­տի առ­նե­լով, որ Տօ­նա­ցոյց‑ը յաջորդող կի­րա­կին յս­տակ նշում է որ­պէս «երկ­րորդ 
կի­րա­կէ Մե­ծի պա­հոց» (Տօ­նա­ցոյց, 463)։ Այս հա­շո­ւարկն սկիզբ է առ­նում Հայոց Ճա­շո­ցի ե­րկ­
րորդ սերն­դից (ու­թե­րորդ դա­րից յե­տոյ), ո­րոն­ցում ա­ռա­ջին ան­գամ Ե­րու­սա­ղէ­մեան Ճա­շո­
ցը յար­մա­րե­ցո­ւեց տե­ղա­կան ա­ւան­դոյ­թին. տե՛ս Շա ռ լ  Ռ  ը ն ո ւ , Le lectionnaire de Jérusalem en 
Arménie: Le Čašoc‘ II. Édition synoptique des plus anciens témoins, PO 48/2 (Թուրն­հուտ, Բել­գիա. 
Բրե­պօ­լիս, 1999), էջ 123—125, 160—182, այ­սու­հետեւ՝ Ռը­նու, Le Čašoc‘ II։

մին տօ­նա­ցոյ­ցեան գրառ­մամբ՝ «ըստ օրի­նա­կի ար­տաքս­մանն Ադա­մայ ի 
դրախ­տէն» վա­րա­գոյ­րը փա­կելն ուղ­ղա­կի հա­կա­սում է տօ­նա­կան ոգուն ու 
էու­թեա­նը Բա­րե­կեն­դա­նի, որի իմաստն ըն­կա­լե­լի է ըստ ին­քեան. եզ­րոյ­թը 
յօդ­ւում է «բա­րի» եւ «կեն­դա­նի» ար­մատ­նե­րից5։ Դե­ռեւս միջ­նա­դա­րեան 
աւան­դոյթ­նե­րում քրիս­տո­նէա­կան հա­մայնք­նե­րը նախ­քան Մեծ Պահ­քը 
կազ­մա­կեր­պում էին ժո­ղովրդա­կան հան­դէս­ներ ու տօ­նախմ­բու­թիւն­
ներ։ Այ­դօ­րի­նակ խրախ­ճանք­նե­րը իւ­րօ­րի­նակ հա­մա­ժո­ղովրդա­կան ան­
ցում էին առօ­րեայ եռու­զե­ռից դէ­պի պա­հոց խստամ­բեր ժուժ­կա­լու­թիւն։ 
Նման խրախ­ճանք­նե­րը նպա­տակ ունէ­ին նաեւ պահ­քի նա­խօ­րէ­ին ձեր­բա­
զա­տուել ոչ պա­հոց սնուն­դից։ Հայ իրա­կա­նու­թեան մէջ եւս Բուն Բա­րե­
կեն­դանն ըն­կա­լուել է որ­պէս ուրա­խա­կան օր։ Հայ եկե­ղե­ցա­կան բազ­մա­
թիւ հա­մայնք­ներ՝ յատ­կա­պէս բուն Հա­յաս­տա­նում, տօ­նա­կա­տա­րու­թեան 
նա­խօ­րէ­ին վա­րա­գոյրն փա­կե­լով յի­րա­ւի ան­շե­ղօ­րէն հե­տեւում են Տօ­նա­
ցոյ­ցում գրուած կար­գին։ Այ­դու­հան­դերձ, վա­րա­գոյ­րի փակ­մամբ ար­տա­
յայ­տուած ապաշ­խա­րող ոգու եւ Բուն Բա­րե­կեն­դա­նի տօ­նա­կան բնոյ­թի 
հա­մա­տեղ­ման հան­գա­ման­քը շա­րու­նա­կում է եր­կընտ­րանք մնալ թէ՛ հո­
գեւո­րա­կա­նու­թեան, թէ՛ ուսու­ցիչ­նե­րի եւ թէ՛ հա­ւա­տա­ցեալ­նե­րի հա­մար։ 
Սրա հետ մէկ­տեղ հայ­կա­կան սփիւռ­քի շատ հա­մայն­քա­յին եկե­ղե­ցի­ներ, 
այ­նուա­մե­նայ­նիւ, կա­նո­նա­ւոր կեր­պով չեն կա­տա­րում շա­բաթ երե­կո­յեան 
ժա­մեր­գու­թիւ­նը, ուս­տի վա­րա­գոյ­րը բաց է մնում մին­չեւ Բուն Բա­րե­կեն­
դա­նի կի­րակ­նօ­րեայ Պա­տա­րա­գի աւար­տը։ Շատ ծխա­տէր քա­հա­նա­ներ, 
ըստ սո­վո­րու­թեան Սուրբ Հա­ղոր­դու­թիւ­նից յե­տոյ փա­կում են խո­րա­նի 
վա­րա­գոյ­րը, բայց այն փակ են թող­նում նաեւ Պա­տա­րա­գի ար­ձակ­ման 
ժա­մա­նակ, երբ որ­պէս կա­նոն այն պէտք է կրկին բա­ցուեր6։ Այս լու­ծումն 

5  Հրա­չեայ Ա­ճա­ռեա­նը, բա­ռը հա­մե­մա­տե­լով Ռա­մա­դա­նի պա­հե­ցո­ղու­թեան մեկ­նար­կին 
նա­խոր­դող օ­րը խորհր­դան­շող՝ պարս­կե­րէն pērgantan / barqandān կազ­մու­թեան հետ, եզ­րա­
փա­կում է. «­պարս­կե­րէն բա­ռը փո­խա­ռեալ է հայե­րէ­նից». տե՛ս Հր. Ա­ճա­ռեան, Հայե­րէն ար­մա­
տա­կան բա­ռա­րան, Եր­եւան, 1971, հտ.. Ա., էջ 422, հմմտ. նաեւ Շա ռ լ  Ռ  ը ն ո ւ , «Un programme 
de conversion: la liturgie du Ier dimanche de carême dans le rite arménien», Liturgie, conversion et vie 
monastique, Conférences Saint‑Serge, XXXVe Semaine d'Études Liturgiques (Bibliotheca “Ephemerides 
Liturgicae” Սուբ­սի­դիա 40, Հռոմ, 1988), 283, ծան. 2։

6  Տե՛ս Divine Liturgy of the Armenian Apostolic Orthodox Church with Variables, Complete Rubrics 
and Commentary (Հայ Ա­ռա­քե­լա­կան Սուրբ Ե­կե­ղե­ցու Սուրբ Պա­տա­րա­գը՝ փո­փո­խու­թիւն­նե­րը, 
ամ­բող­ջա­կան խո­րագ­րերն ու մեկ­նու­թիւ­նը), թարգմ.՝ Տ ի ր ա ն  ա ր ք .  Ն  ե ր ս ո յ ե ա ն , վե­րա­նայո­
ւած հին­գե­րորդ հրատ. (Լօն­դօն. Սուրբ Սար­գիս ե­կե­ղե­ցի, 1984), է­ջեր 104—105. այ­սու­հետեւ՝ 
Նե ր ս ո յ ե ա ն , Divine Liturgy։

առա­ւել հա­րա­զատ է Բուն Բա­րե­կեն­դա­նի ոգուն7, սա­կայն հա­կա­սում է 
Տօ­նա­ցոյ­ցի հրա­հան­գին8։
Աւե­լի մտա­հո­գիչ է մէկ այլ հա­կա­սու­թիւն։ Մէկ այլ ծի­սա­կան մա­տեան՝ 

Օրա­ցոյ­ցը Բուն Բա­րե­կեն­դա­նը հա­մա­րում է Մեծ Պահ­քի առա­ջին կի­րա­կի9։ 
Իսկ յա­ջորդ օրը՝ եր­կու­շաբ­թին, ըստ Օրա­ցոյ­ցի, հա­մար­ւում է՝ «Ա. օր Մե­ծի 
պա­հոց»10: Նոյնն է նաեւ Շա­րակ­նո­ցի պա­րա­գան11։ Ուստի իրա­կա­նում ե՞րբ է 
սկսւում Մեծ Պահ­քը Հայ Եկե­ղե­ցում. Բուն Բա­րե­կեն­դա­նի կի­րա­կի՞ օրը, թէ՞ 
յա­ջոր­դող եր­կու­շաբ­թի։ Ծի­սա­կան մա­տեան­նե­րում առ­կայ հա­կա­սա­կան 
տե­ղե­կու­թիւն­նե­րի պատ­ճա­ռով այս հար­ցի պա­տաս­խա­նը յստակ չէ։
Առ­կայ ան­հա­մա­պա­տաս­խա­նու­թիւնն աղերս­ւում է փակ վա­րա­գոյ­րի խոր­

հրդա­բա­նու­թեա­նը, ինչ­պէս նշուած է Տօ­նա­ցոյ­ցում։ Զար­մա­նա­լի­օ­րէն ո՛չ շա­բաթ 

7  Թէեւ, ոչ այդ­քան ճշ­մա­րիտ, քա­նի որ բա­րե­կեն­դա­նի հան­դի­սու­թիւն­նե­րը կա­րող է­ին 
մեկ­նար­կել միայն Պա­տա­րա­գի ա­ւար­տից յե­տոյ։

8  Ռը­նուն փոր­ձում է լու­սա­բա­նել ա­ռա­ջար­կե­լով, որ Բուն Բա­րե­կեն­դա­նը ոչ թէ մէ­կօ­րեայ, 
այլ ե­րկ­շա­բա­թեայ ըն­թացք է, որ սկս­ւում է Մեծ Պահ­քին նա­խոր­դող հն­գօ­րեայ՝ «Ա­ռա­ջա­ւո­
րաց պահ­քից» յե­տոյ։ Այս­պի­սով, Բուն Բա­րե­կեն­դանն այդ ե­րկ­շա­բա­թեայ տօ­նա­կան շր­ջա­նի 
պսակն է։ Տե՛ս Ռ ը ն ո ւ , «Un programme de conversion», էջ 283։ Ո­րոշ հայ­կա­կան ձե­ռա­գիր Ճա­
շոց­ներ Բուն Բա­րե­կեն­դա­նին նա­խոր­դող շա­բաթ օ­րը նշում են ի­բրեւ «­Բուն բա­րե­կեն­դա­նին 
շա­բաթ ա­ւրն»։ Տե՛ս Ռը ն ո ւ , Le Čašoc‘ II։ Օր­մա­նեա­նը նոյն­պէս նշում է, որ Բուն Բա­րե­կեն­դա­նը 
հա­մա­նուն շա­բա­թի վեր­ջին օ­րն է. «Այժմ սո­վո­րու­թիւն է, եւ սո­վո­րու­թիւնն ալ նոր չէ, որ ոչ թէ 
միայն Բուն Բա­րե­կեն­դա­նին Կի­րա­կին, այլ եւ բո­վան­դակ ա­նոր նա­խըն­թաց ե­օթ­նեակն ամ­բող­
ջո­վին բա­րե­կեն­դան կը նկա­տո­ւի, եւ բա­րե­կեն­դա­նի շա­բաթ կը կո­չո­ւի։ Այդ ե­օթ­նեա­կը ամ­բողջ 
կե­րա­կուր­նե­րու եւ զո­ւար­ճու­թեանց ու­րա­խու­թեամբ կ’անց­նի»։ Մա ղ ա ք ի ա  ա ր ք ե պ ի ս կ ո պ ո ս  Օ ր ­
մ ա ն ե ա ն , Ծի­սա­կան բա­ռա­րան (Ան­թի­լիաս. Կա­թո­ղի­կո­սու­թիւն Հայոց Մե­ծի Տանն Կի­լի­կիոյ, 
1979), էջ 20։ Բա­րե­կեն­դա­նի շր­ջա­նի ը­նդ­լայ­նո­ւած լի­նե­լու վե­րա­բե­րեալ այս տե­սու­թիւն­նե­
րը հերք­ւում են Տօ­նա­ցոյ­ցում կամ ծի­սա­կան այլ գր­քե­րում առ այդ ցան­կա­ցած յի­շա­տա­կու­
թիւն­նե­րի բա­ցա­կա­յու­թեան հան­գա­ման­քով։ Ա­ւե­լին, Բուն Բա­րե­կեն­դա­նին նա­խոր­դող եր­կու 
չո­րեք­շաբ­թի եւ ո­ւր­բաթ օ­րե­րը՝ հա­մա­ձայն ի­րենց ծի­սա­կան պատ­շա­ճին, հա­սա­րակ պա­հոց 
եւ ա­պաշ­խա­րու­թեան օ­րեր ե­ն։ Վեր­ջա­պէս, ե­թէ են­թադ­րեալ մէկ կամ ե­րկ­շա­բա­թեայ Բա­րե­կեն­
դա­նի շր­ջանն ա­ւարտ­ւում է կի­րա­կի օ­րը, հարց է մնում, թէ ին­չո՞ւ խո­րա­նի վա­րա­գոյ­րը պէտք է 
փա­կո­ւեր նա­խորդ շա­բաթ՝ Կոս­տանդ­նու­պօլ­սի Ժո­ղո­վի 150 Հայ­րե­րի յի­շա­տա­կու­թեան օ­րը, 
ին­չը դեռեւս ամ­բող­ջու­թեամբ կհա­մա­պա­տաս­խա­ներ այդ են­թադ­րեալ տօ­նա­կան շր­ջա­նին։

9  Սա նոյն­պէս՝ Տօ­նա­ցոյ­ցի վկա­յու­թեան օ­րի­նա­կով հաս­կա­նա­լի է, քա­նի որ Բուն Բա­րե­
կեն­դա­նի սկիզ­բը չու­նի որ­եւէ յա­ջոր­դա­կան կար­գադ­րու­թիւն։ Այ­դու­հան­դերձ, յա­ջորդ կի­րա­
կին ար­դեն կոչ­ւում է «Բ. Կի­րա­կի Քա­ռաս­նոր­դաց պա­հոց». Օ­րա­ցոյց Սուրբ Էջ­միա­ծին 2025, 
էջ 53. այ­սու­հետեւ՝ Օ­րա­ցոյց։ Այս­պի­սով, Մեծ Պահ­քի իւ­րա­քան­չիւր օ­րը հա­մա­րա­կա­լո­ւած է 
այն­պէս, որ Ղա­զա­րո­սի յա­րու­թեան յի­շա­տա­կի շա­բա­թի նա­խորդ ո­ւր­բաթ օ­րը հա­մար­ւում է 
Մեծ Պահ­քի քա­ռա­սու­նե­րորդ եւ վեր­ջին օ­րեր։

10  Օ­րա­ցոյց, 51։
11  «­Ձայն­քաղ շա­րա­կան» (Ե­րու­սա­ղէմ. Տպա­րան Ա­ռա­քե­լա­կան Ա­թո­ռոյ, 1914), էջ 103, 

(այ­սու­հետեւ՝ Շա­րա­կան)։ Շա­րա­կան­նե­րի կա­նո­նը վեր­նագրուած է «Երկ­րորդ Կիւ­րա­կէ­ի Ա­ղու­
հա­ցից». հմմտ. նոյն տե­ղում, էջ 84։

օրուայ՝ Կոս­տանդ­նու­պօլ­սի տիե­զե­րա­ժո­ղո­վի յի­շա­տա­կու­թեան, ո՛չ իսկ Բուն 
Բա­րե­կեն­դա­նի աս­տուա­ծաշն­չեան ըն­թեր­ցուածք­նե­րը, շա­րա­կան­նե­րը կամ 
օրուան պատ­շա­ճող այլ ծի­սա­կան բնագ­րե­րը որեւէ ակ­նարկ չեն պա­րու­նա­
կում Ադա­մի ու Եւա­յի՝ դրախ­տից ար­տաքս­ման մա­սին՝ թէեւ այն Տօ­նա­ցոյ­ցով 
սահ­մա­նուած բնա­բանն է, որ հա­մա­տա­րած հան­դի­պում է հայ աս­տուա­ծա­բա­
նու­թեան, շա­րա­կա­նագրու­թեան եւ մեկ­նո­ղա­կան գրա­կա­նու­թեան մէջ։
«Մով­սէ­սի Օրհ­նու­թեան»‑ը (Ելք ԺԵ.) զու­գոր­դու­ող Օրհ­նու­թիւն շա­

րա­կա­նը, որ ըստ Տօ­նա­ցոյ­ցի պի­տի հնչի շա­բաթ երե­կո­յեան վա­րա­գոյ­րի 
փա­կուե­լու ըն­թա­ցին, որեւէ աղերս չու­նի ո՛չ Ադա­մի ու Եւա­յի աք­սո­րի, ո՛չ 
իսկ խա­րա­նի փակ վա­րա­գոյ­րի հետ12: Ընդ­հա­կա­ռա­կը, շա­րա­կանն իրե­նից 
ներ­կա­յաց­նում է նրանց՝ դրախ­տա­յին եր­ջա­նիկ նա­խա­մեղ­սա­կան կեան­քի 
գո­վեր­գում, որ­տեղ հայ­կա­կան աւան­դոյ­թին ոչ այն­քան բնո­րոշ կեր­պով չի 
շեշտ­ւում նրանց մեղ­քը13։

Զո­րօ­րի­նակ՝ դի­տար­կենք շա­րա­կա­նի առա­ջին տնե­րը14։
Բանն որ ընդ Հօր յէու­թեան եւ հա­մա­գոյ սուրբ Հոգ­ւոյն. զպատ­կերն իւ­րա­կան 
խառ­նեալ ընդ հո­ղա­նիւթ բնու­թեանս. զոր զար­դա­րեալ փա­ռօք եդ ի դրախ­տին 
փափ­կու­թեան:
Յո­րում ցնծայր զուար­ճա­ցեալ անտխ­րա­կան խնդու­թեամբ. քան­զի զԱս­տուած 
տե­սա­նէր միշտ խո­նար­հեալ ի դրախ­տին. յոր­մէ զլու­սոյն ճա­ռա­գայթ տպա­ւո­րէր 
ի յին­քեան:
Վասն որոյ աղա­չեա՛ մայր Աս­տու­ծոյ Մա­րիամ. զմիա­ծին քո զՈր­դին. զի շնոր­հես­
ցէ ըստ աւա­զա­կին ժա­ռան­գել վերս­տին մեզ զդրախ­տին վա­յել­չու­թիւն:
Այ­սօր յօ­րի­նակ նա­խաս­տեղ­ծին Ադա­մայ. որ ի դրախ­տին փափ­կու­թեան ուրա­
խա­նայր ընդ հրեշ­տակս. ցնծաս­ցուք եւ մեք ի յօրհ­նու­թիւնս հո­գեւորս:
Այ­սօր ի խոր­հուրդ աս­տուա­ծաս­տեղծ նա­խա­հօրն, որ ի պտղոյն Ադի­նայ ճա­շա­
կե­լով զուար­ճա­նայր. ճա­շա­կես­ցուք եւ մեք զպա­տուի­րանս աս­տու­ծոյ:

12  Ռը­նուն ու­սում­նա­սի­րում է Բուն Բա­րե­կեն­դա­նի ծի­սա­կան օ­րո­ւայ պատ­շա­ճը՝ Ռը ն ո ւ , 
«Un programme de conversion», էջ 283—292. Հմմտ. նաեւ Գո հ ա ր  Յ  ա ր ո ւ թ ի ւ ն ե ա ն ‑Թ ո մ ա ս ի ՝ «Les 
lectures eucharistiques des dimanches du grande carême d’après le rite arménien», մեջ՝ A .  M .  T r i a c ­
c a ,  A .  P i s t o i a , խմբ., La liturgie: interprète de l’écriture I: Les lectures bibliques pour les dimanches 
et fêtes, Conférences Saint‑Serge, XLVIIIe Semaine d’Études Liturgiques, Փա­րիզ, 25—28 յու­նի­սի 2001 
(Հ­ռոմ. Edizioni Liturgiche, 2002), էջ 173—182։

13  Փր­կու­թեան գա­ղա­փա­րի ա­ռանց­քը Հայ միջ­նա­դա­րեան ծի­սա­կան մեկ­նու­թիւն­նե­րում, 
Ա­դա­մի ու Ե­ւայի պատ­մու­թինն է, ո­րի քն­նու­թիւ­նը տե՛ս M .  D .   F i n d i k y a n , «Christology in 
Early Armenian Liturgical Commentaries», The Place of Christ in Liturgical Prayer: Trinity, Christology 
and Liturgical Theology, խմբ. Բ ր ա յ ա ն  Դ  .   Ս փ ի ն ք ս  (Collegeville, MN. Liturgical Press, 2008), 
էջ 200—203։

14  Շա­րա­կան, 84։

…

Բանը, որ էութեամբ Հօր հետ է եւ համագոյ է Սուրբ Հոգուն. իրենական պատկերը 
խառնեց այս հողանիւթ բնութեան հետ, որ փառքով զարդարելով, դրեց դրախտի 
բերկրանքի մէջ։
Որի մէջ զուարճանալով ցնծում էր անտխրական խնդութեամբ, քանի որ Աստուած 
միշտ խոնարհուած էր տեսնում դրախտի մէջ, որից էլ նրա վրայ տպաւորւում էր լոյսի 
ճառագայթը։
Որի համար աղաչի՛ր, Աստծո՛ւ Մայր Մարիամ, քո Միածին Որդուն, որպէսզի շնորհ 
տայ մեզ, ինչպէս աւազակին, կրկին ժառանգել դրախտի վայելչութիւնը։
Այսօր՝ նախաստեղծ Ադամի օրինակով, որը հրեշտակների հետ ուրախանում էր 
դրախտի բերկրութեան մէջ, ուրախանանք նաեւ մենք՝ հոգեւոր օրհնութիւններով։
Այսօր՝ աստուածաստեղծ նախահօր խորհրդով, որը պտղից ճաշակելով ուրախա­
նում էր, ճաշակենք եւ մենք պատուիրաններն Աստծու։

Կա­նո­նի մնա­ցեալ շա­րա­կան­նե­րը եւս որեւէ կերպ չեն անդ­րա­դառ­նում 
նա­խաս­տեղծ զոյ­գի Դրախ­տից ար­տաք­սուե­լուն։ Այդ պա­րա­գա­յին ին­չո՞ւ 
սքօ­ղեալ վա­րա­գոյ­րի պէս կար­կա­ռուն ծէ­սը որեւէ նշում չու­նի օրուայ 
ծի­սա­կան ցու­ցում­նե­րում եւ ան­գամ այն շա­րա­կա­նում, որ հնչում է փա­
կուե­լու ըն­թաց­քին։ Տօ­նա­ցոյ­ցի՝ հա­կիրճ՝ եռա­տող նշումն այս ծէ­սի եւ դրա 
խոր­հրդա­բա­նա­կան նշա­նա­կու­թեան միակ վկա­յու­թիւնն է։ Հայ­կա­կան 
ծի­սա­կար­գի արա­րո­ղու­թիւն­նե­րը կա­նո­նա­կար­գող ծի­սա­կան բնագ­րե­րը, 
յատ­կա­պէս օրուայ սաղ­մոս­նե­րը, եր­գերն ու շա­րա­կան­նե­րը, սո­վո­րա­բար 
տա­լիս են ըն­թա­ցիկ ծէ­սե­րի աս­տուա­ծա­բա­նա­կան մեկ­նա­բա­նու­թիւ­նը ։ 
Այդ կա­յուն օրի­նա­չա­փու­թիւնն առա­ւել ցայ­տուն է դարձ­նում վա­րա­գոյ­րի 
ծի­սա­կան փակ­ման եւ ուղեկ­ցող շա­րա­կա­նի մի­ջեւ առ­կայ ան­հա­մա­պա­
տաս­խա­նու­թիւ­նը։
Սա ամե­նեւին չի նշա­նա­կում, թէ Ադա­մի՝ Դրախ­տից ար­տաքս­ման 

պա­տու­մը բա­ցա­կա­յում է Մեծ Պահ­քի հա­յոց աս­տուա­ծա­բա­նա­կան ըն­
կա­լում­նե­րում։ Ընդ­հա­կա­ռա­կը։ Պար­զա­պէս այդ նիւ­թը կապ­ւում է ոչ թէ 
Բուն Բա­րե­կեն­դա­նի, այլ յա­ջոր­դող կի­րա­կիի հետ՝ «Բ. օր Մե­ծի պա­հոց», 
որը յայտ­նի է որ­պէս Ար­տաքս­ման կի­րա­կի15։ Հենց այդ օրուայ ծի­սա­կան 

15  Օ­րա­ցոյց, էջ 42։ Մա­ղա­քիա Օր­մա­նեա­նը գրում է. «Բ. Կի­րա­կին գոր­ծա­ծա­կան ե­ղած 
ա­նուն մը չու­նի, սա­կայն տեղ‑տեղ կը գտ­նենք Ար­տաքս­ման ա­նու­նով կո­չո­ւած, որ եւ կը հաս­
տա­տո­ւի Շնոր­հալ­ւոյն գրած շա­րա­կա­նին ի­մաս­տէն։ Ար­դէն գի­տենք թէ Բուն Բա­րե­կեն­դա­նին, 
այ­սինքն Մեծ Պա­հոց Ա. Կի­րա­կին, կը յի­շա­տա­կո­ւի նա­խա­մար­դոց Դրախ­տի կեան­քը, ը­ստ 
այսմ Բ. Կի­րա­կին ալ Դրախ­տէ ար­տաք­սո­ւի­լը կը յի­շա­տա­կո­ւի»։ Օր­մա­նեա­նը, ը­ստ եր­եւոյ­թին, 

բնագ­րե­րում է, որ հան­դի­պում ենք Ադա­մի ու Եւա­յի անկ­ման եւ մարդ­
կու­թեան հա­մար դրա աղե­տա­լի հե­տեւանք­նե­րի վե­րա­բե­րեալ բազ­մա­թիւ 
ան­մի­ջա­կան անդ­րա­դարձ­նե­րի։ «Օրհ­նու­թիւն» շա­րա­կա­նի առա­ջին տնե­
րը ներ­կա­յաց­նում են ամ­բողջ կա­նո­նի ընդ­հա­նուր ոգին16.

Որ զօ­րէնս սրբու­թեան պա­հոց նախ ի դրախ­տին աւան­դե­ցեր. զոր ոչ պա­հե­լով 
նա­խաս­տեղ­ծիցն ճա­շակ­մամբ պտղոյն ճա­շա­կե­ցին զդառ­նու­թիւն մե­ղաց եւ մա­
հու. վասն որոյ շնոր­հեա՛ մեզ Տէր ճա­շա­կել քաղց­րու­թիւն Քոց պա­տուի­րա­նաց։
Որ զա­նա­զան վի­րօք մե­ղաց հա­րաք յո­գիս ի թշնամ­ւոյն. եւ ի բազ­մա­պա­տիկ 
հի­ւան­դու­թիւնս կա­րօ­տա­ցաք մար­դա­սի­րիդ բառ­նա­լոյ զցաւս մեր. վասն որոյ 
բժշկեա՛ զմեզ Քրիս­տոս որ­պէս մար­դա­սէր։
Որ եկիր ի փրկու­թիւն մարդ­կան ծննդեամբ կու­սին Մա­րիա­մու. եւ կեն­դա­նա­րար 
Քո յա­րու­թեամբդ հրա­ւի­րե­ցեր զմա­հա­ցեալքս ի յա­րու­թիւն ան­մա­հու­թեան. վասն 
որոյ աղա­չա­նօք մօր քո կե­ցո՛ զմեզ Փրկիչ։

…

Որ պահքի սրբութեան օրէնքը՝ նախ դրախտում աւանդեցիր, որը որ նախաստեղծ­
ները չպահելով, պտղի ճաշակմամբ ճաշակեցին մեղքի ու մահուան դառնութիւնը, 
որի պատճառով էլ շնորհի՛ր մեզ Տէր, ճաշակել Քո պատուիրանների քաղցրութիւնը։
Որ զանազան մեղքերով եւ հոգեւոր թշնամութեամբ յարուցուած թշնամուց, եւ բազ­
մաթիւ հիւանդութիւնների մէջ, Քո՝ մարդասերիդ կարիքը զգացինք, որ մեր ցաւերը 
վերցնես, որի համար, որպէս մարդասէր բժշկի՛ր մեզ Քրիստոս։
Որ եկար մարդկանց փրկութեան, կոյս Մարիամից ծնուելով, եւ քո կենդանարար յա­
րութեամբ մահացածներին հրաւիրեցիր դէպի անմահ յարութիւն, որի համար քո մօր 
աղաչանքներով ապրեցրու մեզ, փրկի՛չ։

Շա­րա­կա­նի առա­ջին բա­ռե­րում դի­պուկ է Մեծ Պահ­քի պա­հե­ցո­ղու­թեա­նը 
մի­տուած ակ­նար­կը, որը հե­ղի­նա­կը շեշ­տուած կեր­պով հա­կադ­րում է Դրախ­
տում մեղ­քի պտղով Ադա­մի ու Եւա­յի վա­յե­լած ճոխ խրախ­ճան­քին։ Ինչ­պէս 
տե­սանք, չնա­յած որոշ աղ­բիւր­նե­րում Բուն Բա­րե­կեն­դա­նը յի­շա­տակ­ւում է 
որ­պէս Մեծ Պահ­քի առա­ջին կի­րա­կի, այդ տօ­նի շա­րա­կան­նե­րը որեւէ գա­
ղա­փա­րա­կան կապ չեն դրսեւո­րում պա­հե­ցո­ղու­թեան այդ մեծ շրջա­նի հետ։ 
Հե­տեւա­բար մեր առաջ կայ մէկ հա­կա­սու­թիւն, որ է փակ վա­րա­գոյ­րի եւ Բուն 
Բա­րե­կեն­դա­նի իրա­կան խոր­հուր­դի եկե­ղե­ցա­կան մեկ­նա­բա­նու­թիւ­նը։

չի նկա­տում կամ չի ար­ձա­նագրում վա­րա­գոյ­րի փակ­ման ա­ռն­չու­թեամբ առ­կայ ակ­նյայտ հա­
կա­սու­թիւ­նը։ Տե՛ս Օ ր մ ա ն ե ա ն , Ծի­սա­կան բա­ռա­րան, էջ 16։

16  Շա­րա­կան, 103։

Նոյ­նիսկ հայ անուա­նի եկե­ղե­ցա­կան գոր­ծիչ եւ մտա­ւո­րա­կան Մա­
ղա­քիա Օր­մա­նեանն է Բուն Բա­րե­կեն­դա­նի կա­պակ­ցու­թեամբ տա­լիս Հայ 
Եկե­ղե­ցու ըն­կալ­ման մի շփո­թեց­նող եւ հա­կա­սա­կան մեկ­նա­բա­նու­թիւն17։

Մեծ Պահքի ապաշխարութեան եկեղեցական երգերը եւ վարագոյրին փակումը շա­
բաթ իրիկուն կատարուելէն ետքը, Կիրակի օրը եկեղեցական տխրութեան հետ կերա­
կուրներու ուրախութեան նուիրուիլը, ըստ մեր վարդապետաց «Զփափկութիւն դրախ­
տին եւ զբարեկենդանութիւն օրինակէ». Բուն Բարեկենդանի Կիրակիին խորհուրդը 
նախահայրերուն դրախտային երջանիկ կենաց յիշատակութիւնը կը պարունակէ։

Պարզ չէ, թէ Մեծ Պահ­քի յատ­կա­պէս ո՛ր «եկե­ղե­ցա­կան ապաշ­խա­րու­
թեան եր­գե­րը» նկա­տի ունի Օր­մա­նեա­նը, քա­նի որ Բուն Բա­րե­կեն­դա­նին 
նա­խոր­դող շա­բաթ օրուայ հա­մար որեւէ ապաշ­խա­րու­թեան շա­րա­կան 
սահ­մա­նուած չէ։ Նոյն­կերպ տա­րա­կու­սե­լի է, որ նա զու­գադ­րում է «կե­րա­
կուր­նե­րու ուրա­խութ[իւ]նը» եւ «եկե­ղե­ցա­կան տխրութ[իւ]ն» հաս­կա­ցու­
թիւն­նե­րը։ Ի՞նչպէս են դրանք խորհր­դան­շում «զփափ­կու­թիւն դրախ­տին 
եւ զբա­րե­կեն­դա­նու­թիւն» (դրախ­տի փափ­կու­թիւնն ու բա­րե­կեն­դա­նու­թիւ­
նը)։ Բա­ցի այդ, ով­քե՞ր են այն «վար­դա­պետ­նե­րը», որոնց Օր­մա­նեա­նը վե­
րագրում է այս ձեւա­կեր­պու­մը։ Սրբա­զա­նը չի տա­լիս նրանց անուն­նե­րը։ 
Ընդ­հա­նուր առ­մամբ, այս հա­տուա­ծը բա­ցա­յայ­տում է առա­ւել խոր­քա­յին 
մի ան­հա­մա­պա­տաս­խա­նու­թիւն. Բուն Բա­րե­կեն­դա­նի ոգին սահ­մա­նող 
ցնծա­լի շա­րա­կա­նագրու­թիւ­նը պար­զա­պէս հա­կա­սում է վա­րա­գոյ­րի փակ­
ման ապաշ­խա­րա­կան ծէ­սին: Այս ան­հա­մա­պա­տաս­խա­նու­թիւ­նը լուրջ 
հար­ցեր է յա­րու­ցում տուեալ սո­վո­րոյ­թի հիմ­նա­ւոր լի­նե­լու վե­րա­բե­րեալ՝ 
ստի­պե­լով են­թադ­րել, թէ այն շա­բաթ երե­կո­յի ժա­մեր­գու­թեան կարգն է 
թա­փան­ցել վայ­րա­պար կամ իբ­րեւ առանց որեւէ պատ­շա­ճա­ւոր քննու­
թեան ներ­մու­ծուած անա­գան յա­ւե­լում։

Գ.  ՎԱՐԱԳՈՅՐԻ ԲԱՑՈՒՄԸ

Եթէ Հա­յոց ծի­սա­կան մա­տեան­նե­րը Մեծ պահ­քին նա­խոր­դող օրե­րին 
փա­կու­ող վա­րա­գոյ­րի վե­րա­բե­րեալ տա­լիս են իրա­րա­մերժ պար­զա­բա­
նում­ներ, ապա աւե­լի շատ հար­ցեր են ծա­գում Պահ­քի աւար­տին դրա 
վե­րա­բաց­մանն առն­չու­ող հան­գա­մանք­նե­րի շուրջ։ Նա­խեւա­ռաջ, Տօ­նա­

17  Օ ր մ ա ն ե ա ն , Ծի­սա­կան բա­ռա­րան, 20—21։

ցոյ­ցում դրոշ­մուած՝ «մինչ Ծաղ­կա­զարդն» ար­տա­յայ­տու­թիւ­նը պէտք է 
ըն­կա­լել բա­ցա­ռող իմաս­տով, քա­նի որ Տօ­նա­ցոյ­ցում որեւէ հրա­հանգ 
չկայ Ծաղ­կա­զար­դի օրը վա­րա­գոյ­րը բա­ցե­լու վե­րա­բե­րեալ։ Այդ գրու­թիւ­
նը Ծաղ­կա­զար­դին նա­խոր­դող Ղա­զա­րու յա­րու­թեան տօ­նի վե­րա­բե­րեալ 
ծա­ւա­լուն յօ­դուա­ծի վեր­ջում է՝ «Համ­բար­ձի» շա­րա­կա­նի նշու­մից ան­մի­
ջա­պէս յե­տոյ։

«Ի սկսա­նիլն բաց­ցեն զխո­րանն»։
Սկսուելուն պէս թող բացեն խորանը18։

Գրա­բա­րեան այդ չորս բա­ռե­րը չեն հա­մա­պա­տաս­խա­նում Պահ­քի 
սկզբում վա­րա­գոյ­րը փա­կե­լու հրա­հան­գին, որն ուղեկց­ւում էր իր կար­
ճա­ռօտ, բայց աս­տուա­ծա­բա­նա­կան խօ­սուն հիմ­նա­ւոր­մամբ։
Վա­րա­գոյ­րի վե­րա­բաց­ման արա­րո­ղու­թիւնն ըստ ամե­նայ­նի տե­ղա­ւոր­

ւում է տօ­նին նա­խոր­դող եւ «Նա­խա­տօ­նակ» կո­չու­ող ծէ­սի յատ­կան­շա­կան 
կա­ռու­ցուած­քում, թէեւ Տօ­նա­ցոյ­ցը, իրեն ոչ բնո­րոշ կեր­պով, այն այդ­պէս 
չի անուա­նում։

«Եւ զգեց­ցին միա­բան քա­հա­նայքն եւ ել­ցեն յա­տեանն խա­չիւ եւ 
աւե­տա­րա­նաւ, խնկօք եւ մո­մե­ղի­նօք»
«Եւ միաբան քահանաները կզգեստաւորուեն եւ դուրս գան ատեան՝ 
խաչով եւ Աւետարանով, խնկով եւ մոմերով»19։

«Նա­խա­տօ­նակ» արա­րո­ղու­թիւ­նը կա­տար­ւում է Տէ­րու­նի տօ­նե­րի 
եւ նշա­նա­ւոր սուր­բե­րի յի­շա­տա­կու­թեան նա­խօ­րէ­ին՝ յա­ւարտ Երե­կո­
յեան ժա­մեր­գու­թեան։ Արա­րո­ղու­թիւ­նը սո­վո­րա­բար սկսւում է «Հայր 
գթած...»‑ից յե­տոյ, որը Երե­կո­յեան ժա­մեր­գու­թեան ան­փո­փոխ աղօթք­
նե­րից է20։ Քա­հա­նա­յից դա­սը, շուր­ջառ­ներն զգե­ցու­ցա­նե­լով, խմբւում է 

18  Տօ­նա­ցոյց, 467. Նկա­տում ե­նք, որ այս կար­գադ­րու­թիւնն ո­ւղ­ղո­ւած է միայն մի խո­
րա­նին։ Ի­սկ Բուն Բա­րե­կեն­դա­նի նա­խորդ ե­րե­կոյի կար­գադ­րու­թիւնն ո­ւղ­ղոր­դում է ծած­կել 
«­խո­րան­նե­րը»։ Տե՛ս 3‑րդ ծա­նօ­թագրու­թիւ­նը։ Այս տա­րա­ձայ­նու­թիւ­նը վկա­յում է, որ Մեծ 
Պահ­քի սկզ­բին եւ ա­ւար­տին՝ Բուն բա­րե­կեն­դա­նի եւ Ծաղ­կա­զար­դի նա­խորդ շա­բաթ օ­րե­րին, 
խո­րա­նի վա­րա­գոյ­րը փա­կել, յե­տոյ բա­ցե­լու ծի­սա­կար­գը հա­րա­զատ չէ եր­կու տօ­նե­րի (Բուն 
Բա­րե­կեն­դան, Ծաղ­կա­զարդ) նա­խորդ շա­բա­թո­ւայ ա­րա­րո­ղու­թիւն­նե­րին։ Հետ­եւա­բար, կար­
գադ­րու­թիւնն, ը­ստ ա­մե­նայ­նի, տա­րե­րային կամ ա­ռանց լուրջ ու­շադ­րու­թեան է յա­ւե­լո­ւել։

19  Նոյն տե­ղում։
20  Ժա­մա­կար­գու­թիւն Հա­յաս­տա­նեայց Սուրբ Ե­կե­ղեց­ւոյ յո­րում պա­րու­նա­կին Սաղ­

մոս Դաւ­թի, Ժա­մա­գիրք Ա­տե­նի եւ Տօ­նա­ցոյց, Զ. տպագրու­թիւն (ն­մա­նատ­պու­թիւն 1915 թ. 

Ատեա­նում, երգ­չա­խում­բը որ­պէս կա­նոն կա­տա­րում է գա­լիք օրուայ տօ­
նին ըն­ծա­յուած շա­րա­կան­նե­րի կա­նո­նը, մինչ­դեռ հան­դի­սա­դիր հո­գեւո­
րա­կա­նը շրջում է եկե­ղե­ցում եւ խնկար­կում։
Եթէ յա­ջորդ օրուայ տօ­նը սուր­բի յի­շա­տա­կու­թեան օր է, երգ­ւում է 

նրան ձօ­նուած մաղ­թան­քը, եւ արա­րո­ղու­թիւնն աւարտ­ւում է սար­կա­ւա­գի 
քա­րո­զով ու ար­ձակ­ման աղօթ­քով21։
«Նա­խա­տօ­նա­կը» կո­չուած է ազ­դա­րա­րե­լու գա­լիք օրուայ տօ­նախմ­

բու­թեան սկիզ­բը՝ ներ­կա­յաց­նե­լով դրա հիմ­նա­կան դրոյթ­նե­րը, որոնք 
առա­ւել յստա­կօ­րէն ար­տա­յայ­տուած են տուեալ տօ­նի շա­րա­կան­նե­րում։ 
Ըստ այսմ վա­րա­գոյ­րի բաց­ման ծէ­սը Ծաղ­կա­զար­դի շա­բաթ երե­կո­յեան 
«Նա­խա­տօ­նա­կի» մէջ նե­րա­ռե­լը փաս­տա­ցի սահ­մա­նում է այդ արա­րո­ղու­
թեան իմաս­տը հէնց Ծաղ­կա­զար­դի խորհր­դի են­թա­տեքս­տում։ Այլ կերպ 
ասած՝ վա­րա­գոյ­րի բաց­ման նպա­տա­կա­յին նշա­նա­կու­թիւ­նը պէտք է որ 
սկզբուն­քօ­րէն, հնա­րա­ւոր լի­նի պար­զել զուտ այն ուղեկ­ցող Ծաղ­կա­զար­դի 
շա­րա­կանն ըն­թեր­ցե­լով։ Բայց, ցա­ւօք, փաս­տե­րը հե­ռու են միան­շա­նակ 
լի­նե­լուց կամ՝ այն­քան պարզ չեն, որ­քան թւում է։
Ի սկզբա­նէ նկա­տենք, որ մշտա­պէս «Նա­խա­տօ­նա­կի» ըն­թաց­քին եր­

գու­ող շա­րա­կան­նե­րը յա­ջորդ օրուայ հա­մար սահ­մա­նուած կա­նո­նից են, 
ինչ­պէս եւ տուեալ դէպ­քում է։ Սա­կայն Նա­խա­տօ­նա­կի շա­րա­կան­նե­րը 
գրե­թէ միշտ երգ­ւում են Երե­կո­յեան ժա­մեր­գու­թեան սո­վո­րա­կան՝ տուեալ 
օրուայ «Համ­բար­ձի» շա­րա­կա­նից յե­տոյ եւ ի յա­ւե­լումն դրա22։ Ղա­զա­րու 
յա­րու­թեան Երե­կո­յեան ժա­մեր­գու­թեան պա­րա­գա­յում «Համ­բար­ձի» շա­
րա­կա­նը միա­հիւ­սուել է Ծաղ­կա­զար­դի Նա­խա­տօ­նա­կի կա­նո­նին։ Պար­

Դ. տպագրու­թիւ­նից) (Վա­ղար­շա­պատ, Տպա­րան Սր­բոյ Կա­թո­ղի­կէ Էջ­միած­նի, 1999) 403—404, 
այ­սու­հետեւ՝ Ժա­մա­գիրք։ Ա­նգ­լե­րէն թարգ­մա­նու­թիւ­նը՝ Հայ Ա­ռա­քե­լա­կան Ո­ւղ­ղա­փառ Ե­կե­ղե­
ցու, Ժա­մա­գիրք կամ Ը­նդ­հա­նուր ա­ղօթք­նե­րի կար­գը. Ա­ռա­ւօ­տեան ժամ, Ա­ռա­ջին ժամ, Ե­րե­
կոյեան ժամ եւ ա­ռի­թա­կան կար­գեր (Է վ ա ն ս թ ո ն ,  Ի  լ ի ն ո յ ս . Ouzoonian House, 1964), էջ 93, 
այ­սու­հետ՝ Book of Hours։

21  Տե՛ս, օ­րի­նակ, Աս­տո­ւա­ծա­յայտ­նու­թեան ու­թօ­րեա­կի՝ ա­մեն ե­րե­կոյ կա­տա­րո­ւող Նա­խա­
տօ­նա­կի կար­գը. «Եւ զկ­նի Հայր գթա­ծին՝ միա­բան յա­տեանն ել­ցեն խա­չիւ եւ Ա­ւե­տա­րա­նաւ, 
խն­կօք եւ մո­մե­ղի­նօք եւ զա­ռա­ջի­կայ ա­ւուր Հարցն ի­ւր սա­րօքն ա­սե­լով նա­խա­տօ­նակ ա­րաս­
ցեն յայս ո­ւթն օ­րս։ Քա­րոզ. Սուրբ զԱս­տո­ւա­ծա­ծինն։ Ա­ղօթք. Ըն­կալ, Տէ՛ր, զա­ղա­չանս։ (Եւ Հայր 
գթա­ծից յե­տոյ, միա­սին ա­տեան են ել­նում խա­չով եւ ա­ւե­տա­րա­նով, խն­կե­րով եւ մո­մե­րով 
եւ յա­ջորդ օ­րո­ւայ Հարցն իր շար­քով ա­սե­լով, նա­խա­տօ­նակ թող ա­նեն այս ո­ւթ օ­րե­րին։ Քա­
րոզ‑Սուրբ զԱս­տո­ւա­ծա­ծինն։ Ա­ղօթք‑Ըն­կալ, Տէ՛ր, զա­ղա­չանս։) Տօ­նա­ցոյց, 454։

22  «­Համ­բար­ձին» Ե­րե­կոյեան ժա­մեր­գու­թեա­նը ՃԻ. Սաղ­մո­սի կա­պո­ւած շա­րա­կանն է։ 
Ժա­մա­գիրք, էջ 401—403։ See F i n d i k ya n , The Commentary on the Armenian Daily Office, 473, 
490—491։ 

զա­պէս եր­կու շա­րա­կա­նի փո­խա­րէն երգ­ւում է մէ­կը։ Սա կա­րող է նշան 
լի­նել այն բա­նի, որ ժա­մեր­գու­թեան կարգն այս կէ­տում են­թար­կուել է 
փո­փո­խու­թեան՝ վա­րա­գոյ­րի բաց­ման հա­մար ծի­սա­կան առա­ւել հան­դի­
սա­ւոր մթնո­լորտ ապա­հո­վե­լու նպա­տա­կով23։ Սա, իր հեր­թին, ցոյց կտար, 
որ վա­րա­գոյ­րի բաց­ման ծի­սա­կար­գը Ղա­զա­րու յա­րու­թեան Երե­կո­յեան 
ժա­մեր­գու­թեան զար­գաց­ման ըն­թաց­քում առա­ջա­ցած երկ­րոր­դա­կան յա­
ւե­լում է, եւ հե­տեւա­բար՝ Ծաղ­կա­զար­դի շա­րա­կա­նը կա­րող է ծի­սա­կար­գի 
հետ ծա­գում­նա­բա­նա­կան կապ չու­նե­նալ։ Իրա­կա­նում, Ծաղ­կա­զար­դի «Որ 
վե­րօրհ­նիս» շա­րա­կա­նը որեւէ կերպ չի ակ­նար­կում վա­րա­գոյ­րի բաց­ման 
մա­սին եւ չի պա­րու­նա­կում դրա հետ որեւէ ակ­նյայտ գա­ղա­փա­րա­կան 
առն­չու­թիւն։ Դի­տար­կենք առա­ջին մի քա­նի տնե­րը24.

Որ վե­րօրհ­նիս յա­թոռս քրով­բէ­ից, ի վե­րայ նստիլ յա­ւա­նա­կի հա­ճե­ցար. բա­րե­
բա­նեալ որ եկիրդ ի կե­ցու­ցա­նել։
Ուստի եւ մեք զյաղ­թա­կան օրհ­նու­թեանցն զձայն մա­տու­ցա­նեմք Քեզ, Թա­գա­ւո՛ր 
փա­ռաց, ընդ տղայսն օրհ­նա­բա­նե­լով. բա­րե­բա­նեալ որ եկիրդ ի կե­ցու­ցա­նել։
Ով­սան­նայ ի բար­ձունս ալէ­լուիա. բա­րե­բա­նեալ եկեալ անուամբ Տեառն ալէ­
լուիա՜. եւ օրհ­նու­թիւն որ գա­լոցդ ես անուամբ Տեառն ալէ­լուիա՜։
Այ­սօր զանս­կիզբն Բանն որ յա­թոռ փա­ռաց ընդ Հօր յերկ­րի երեւեալ տե­սաք. 
քրով­բէա­կան ձայ­նիւն օրհ­նես­ցուք. օրհ­նեալ եկեալ անուամբ Տեառն։
Այ­սօր գո­լով ի Բե­թա­նիա Քո ամե­նա­զօր հրա­մա­նաւդ ձայ­նե­ցեր Ղա­զա­րու, եւ դո­
ղա­ցաւ մահ. դժոխք պար­տե­ցաւ, ապա­կա­նու­թիւն լու­ծաւ, կեն­դա­նա­րար Քրիս­
տոս, կե­ցո՛ զմեզ։
Այ­սօր գո­լով ի Բե­թա­նիա զՔո զաշ­խար­հա­կե­ցոյց սուրբ զյա­րու­թիւնդ յա­ռա­ջա­
գոյն ծա­նու­ցեր անա­պա­կա­նա­բար կոչ­մամբ զչո­րե­քօ­րեայն ի թաղ­մա­նէ. կեն­դա­
նա­րար Քրիս­տոս կե­ցո՛ զմեզ։
Այ­սօր գո­լով ի Բե­թա­նիա եբ­րա­յեց­ւոց ման­կունքն սքան­չա­ցեալ ասէ­ին. զՄա­
րիա­մու զեղ­բայրն ի թաղ­մա­նէ յա­րու­ցեալ որդ­ւոյն Մա­րիա­մու. կեն­դա­նա­րար 
Քրիս­տոս, կե­ցո՛ զմեզ։

23  Ես հան­դի­պել եմ միայն մի դէպ­քի, ե­րբ տո­ւեալ օ­րո­ւայ Նա­խա­տօ­նակ շա­րա­կա­նը միա­
ձու­լո­ւած է ե­ղել Համ­բար­ձի շա­րա­կա­նի հետ։ Դա Տի­րոջ Պայ­ծա­ռա­կեր­պու­թեան տօ­նի նա­խօ­
րէ­ին է­ր։ Տօ­նա­ցոյց, էջ 180։ Էջ­միած­նի Օ­րա­ցոյցն ը­նդ­հա­նուր առ­մամբ ա­ւե­լի շատ Նա­խա­տօ­
նակ­ներ է յի­շա­տա­կում քան Տօ­նա­ցոյ­ցը։

24  Շա­րա­կան, էջ 263։ Ռը­նուն, հիմ­նո­ւե­լով Ծաղ­կա­զար­դի վրա­ցե­րէն եր­գե­րի հետ ու­
նե­ցած բո­վան­դա­կային եւ բա­ռա­ցի նմա­նու­թիւն­նե­րի վրայ, պն­դում է, որ այս շա­րա­կա­նի 
ա­կունք­նե­րը կա­րող են լի­նել չոր­րորդ դա­րի վեր­ջի կամ հին­գե­րորդ դա­րասկզ­բի Ե­րու­սա­ղէ­մից։ 
Նոյն հե­ղի­նա­կը՝ «Le Iadgari géorgien et le Šaraknoc‘ arménien», Revue des Études Arméniennes 24 
(1993), էջ 89—112։

Որ փառաւորւում ես Քերովբէների աթոռի վրայ, հաճեցիր նստել աւանակի վրայ, 
բարեբանուածդ, որ եկար ապրեցնելու։
Ուստի մենք եւս յաղթական օրհնութիւնների ձայնն ենք Քեզ մատուցում, փառքի՛ 
Թագաւոր, Քեզ փառաբանող երեխաների հետ միասին, բարեբանուածդ, որ եկար 
ապրեցնելու։
Օրհնութիւն (Ովսաննա) բարձունքներում, ալելուիա՜։ Բարեբանեալ լինի Տիրոջ անու­
նով եկածը, ալելուիա՜։ Եւ օրհնութիւն Քեզ, որ կգաս Տիրոջ անունով, ալելուիա՜։
Այսօր անսկիզբ Բանը, որ Հօր հետ փառքի աթոռին յայտնուած տեսանք, քերովբէա­
կան ձայնով օրհնենք. օրհնեալ է Տիրոջ անունով եկածը։
Այսօր Բեթանիայում Քո ամենազօր հրամանով ձայն տուեցիր Ղազարոսին, եւ մահը 
դողաց, դժոխքը պարտուեց, ապականութիւնը լուծարուեց.կենդանարար Քրիստոս, 
ապրեցրո՛ւ մեզ։
Այսօր Բեթանիայում, քառօրեայ թաղուածին անապականօրէն կանչելով, նախա­
գուշակեցիր աշխարհին ապրեցնող Քո սուրբ Յարութիւնը. կենդանարա՛ր Քրիստոս, 
ապրեցրո՛ւ մեզ։
Այսօր Բեթանիայում հրէաների մանուկներն սքանչացած ասում էին. «Մարիամի եղ­
բայրը թաղումից յարութիւն է առել Մարիամի Որդու միջոցով». կենդանարա՛ր Քրիս­
տոս, ապրեցրո՛ւ մեզ։

Ինչ­պէս ցոյց են տա­լիս վե­րո­բե­րեալ տնե­րը, Հա­յոց Ծաղ­կա­զար­դի կա­
նո­նը միա­հիւ­սում է Ղա­զա­րո­սի յա­րու­թեան պատ­մու­թեան տե­սա­րան­նե­
րը Ծաղ­կա­զար­դի աւան­դա­կան պա­տու­մի հետ՝ զու­գադ­րե­լով Բե­թա­նիան 
եւ Երու­սա­ղէ­մը։ Թէեւ հնա­րա­ւոր է հնա­րամ­տօ­րէն զա­նա­զան մեկ­նա­բա­
նա­կան կա­պեր գտնել Ծաղ­կա­զար­դի շա­րա­կա­նի եւ վա­րա­գոյ­րի բաց­ման 
ծի­սա­կար­գի մի­ջեւ, սա­կայն առա­ւել պարզ բա­ցատ­րու­թիւ­նը վստա­հա­
բար մնում է նոյ­նը. շա­րա­կա­նը եւ ծի­սա­կարգն իրա­կա­նում որեւէ ներ­քին 
առն­չու­թիւն չու­նեն։ Վա­րա­գոյ­րի բաց­ման արա­րո­ղու­թիւնն առանց խիստ 
խտրու­թեան պար­զա­պէս աւե­լա­ցուել է Ղա­զա­րու յա­րու­թեան երե­կո­յեան 
ժա­մեր­գու­թեան եւ դրա շա­րա­կան­նե­րի՝ ար­դէն իսկ գո­յու­թիւն ունե­ցող 
կա­ռոյ­ցին։ Տօ­նա­ցոյ­ցի՝ վա­րա­գոյ­րը բա­ցե­լու վե­րա­բե­րեալ հա­կիրճ՝ չորս­
բա­ռա­նի հրա­հանգն ան­կաս­կած ուշ շրջա­նի յա­ւել­ման տեսք ունի։	
Այդ հրա­հանգն աւե­լի շատ հար­ցե­րի տե­ղիք է տա­լիս։ Մենք են­թա­

դրել ենք, թէ վա­րա­գոյ­րը պէտք է փակ մնայ Մեծ Պահ­քի ողջ ըն­թաց­քին, 
ան­գամ եթէ որո­շա­կի անո­րո­շու­թիւն կայ այդ շրջա­նի սկզբնա­ւո­րու­թեան 
ճշգրիտ պա­հի վե­րա­բե­րեալ։ Սա­կայն Տօ­նա­ցոյ­ցի կա­նոն­նե­րի ուշա­դիր 

ըն­թեր­ցու­մը ցոյց է տա­լիս, որ այս տե­սա­կէ­տը հա­զիւ թէ ան­վի­ճե­լի հա­մա­
րուի։ Իրա­կա­նում, Մեծ Պահ­քի վե­ցե­րորդ կի­րա­կի­ին նա­խոր­դող շա­բաթ 
օրուայ հետ հա­մընկ­նող՝ Սուրբ Գրի­գոր Լու­սա­ւոր­չի «Մուտն ի վի­րապ» 
յի­շա­տա­կու­թեան օրուայ կա­պակ­ցու­թեամբ Տօ­նա­ցոյ­ցում առ­կայ է հե­
տեւեալ նշու­մը.25

Եւ յո­րում խո­րա­նի մա­տու­ցա­նե­լոց ես զպա­տա­րագն, զայն խո­րանն միայն բաց­
ցես. Իսկ զկնի պա­տա­րա­գին դար­ձեալ փա­կեա՛։

...

Եւ այն խորանը, որի վրայ Պատարագ ես մատուցելու, այդ խորանը միայն կբացես, 
իսկ Պատարագից յետոյ, նորից փակի՛ր։

Հե­տեւա­բար, յի­շա­տա­կի այդ տօ­նախմ­բու­մը պի­տի կա­տա­րուի վա­րա­
գոյ­րը բաց։
Իսկ ի՞նչ կա­րող ենք ասել Մեծ Պահ­քի այն օրե­րի մա­սին, երբ Տօ­նա­ցոյ­

ցը հրա­հան­գում է Սուրբ Պա­տա­րագ մա­տու­ցել։ Սա վե­րա­բե­րում է Պահ­քի 
բո­լոր կի­րա­կի­նե­րին, ինչ­պէս նաեւ բո­լոր այն շա­բաթ օրե­րին, երբ յի­շա­
տակ­ւում են Հա­յոց եկե­ղե­ցա­կան օրա­ցոյ­ցի ամե­նա­յար­գի սրբե­րից մի քա­
նի­սը26՝ Սուրբ Թէ­ո­դո­րոս Զօ­րա­վա­րը27, Սուրբ Կիւ­րեղ Երու­սա­ղէ­մա­ցին28, 
Սուրբ Յով­հան­նէս Երու­սա­ղէ­մա­ցին եւ հայ եր­կու սուրբ Յով­հան­նէս­նե­
րը՝ Յով­հան­նէս Օձ­նե­ցին ու Յով­հան­նէս Որոտ­նե­ցին՝ վեր­ջի­նիս աշա­կերտ 
Գրի­գոր Տա­թեւա­ցու հետ միա­սին29, ինչ­պէս նաեւ Սե­բաս­տիոյ Քա­ռա­սուն 
Ման­կուն­քը30։

25  Տօ­նա­ցոյց, 466. Այս­տեղ խօս­ւում է մի քա­նի «­խո­րան­նե­րի» մա­սին։ Տե՛ս ծա­նօթ. 4։
26  Ար­եւե­լեան կա­նո­նա­կան ի­րա­ւուն­քում առ­կայ է մի ամ­բող­ջա­կան ա­ւան­դոյթ, ո­րն ա­ռա­

ւել յս­տակ եւ հա­ւա­նա­բար ա­ռա­ջին ան­գամ ձեւա­կեր­պո­ւել է Լա­ւո­դի­կէ­ի ժո­ղո­վի (Դ. դա­րի 
վերջ — Ե. դա­րից ա­ռաջ) 46, 47 եւ 48 կա­նոն­նե­րում: Այս ա­ւան­դոյ­թը հրա­հան­գում է, որ Մեծ 
Պահ­քի ըն­թաց­քում Պա­տա­րագ մա­տու­ցո­ւի միայն շա­բաթ եւ կի­րա­կի օ­րե­րին, ը­նդ ո­րում՝ շա­
բաթ օ­րե­րը յատ­կա­պէս նա­խա­տե­սո­ւած են մար­տի­րոս­նե­րի յի­շա­տա­կու­թեան հա­մար: Վե­
րոյի­շեալ կա­նոն­նե­րը հա­մա­պա­տաս­խա­նում են յու­նա­րէն տար­բե­րա­կի 49, 50 եւ 51 կա­նոն­նե­
րին: Aram  Mard i ro s s i an ,  Le livre des canons arméniens (Կա­նո­նա­գիրք Հայոց) de Yovhannēs 
Awjnec‘i: Église, droit et société en Arménie du IVe —au VIIIe siècle, CSCO 606 Subsidia T.116 (Louvain: 
Peeters, 2004) 556. Կա­նո­նա­գիրք Հայոց, 2 vols., Վա զ գ է ն  Յ  ա կ ո բ ե ա ն , (Եր­եւան, 1964, 1971) I: 
591—593. Dictionnaire de droit canonique, 7 vols., R. Naz, ed. (Paris, 1957) VI: 338—343.

27  Պա­հոց ա­ռա­ջին շա­բա­թո­ւայ շա­բաթ օ­րը։ Տօ­նա­ցոյց, 463։
28  Պա­հոց ե­րկ­րորդ շա­բա­թո­ւայ շա­բաթ օ­րը։ Նոյն տե­ղում, 464։ 
29  Բո­լո­րը՝ Պահ­քի եր­րորդ շա­բա­թո­ւայ շա­բաթ օ­րը։ Նոյն տե­ղում, 464—465։
30  Պահ­քի չոր­րորդ շա­բա­թո­ւայ շա­բաթ օ­րը։ Նոյն տե­ղում, 465։

Աւե­լին, փետ­րուա­րի 14‑ի Տեառ­նըն­դա­ռա­ջի ան­շարժ տէ­րու­նի տօ­
նը եր­բեմն ընկ­նում է Մեծ Պահ­քի քա­ռաս­նօ­րեայ շրջա­նին։ Տօ­նա­ցոյ­ցի՝ 
այս տօ­նին նուի­րուած եր­կու ծա­ւա­լուն էջե­րի կա­նոն­նե­րում վա­րա­գոյ­րի 
մա­սին որեւէ յի­շա­տա­կում չկայ, թէեւ շա­րադ­րան­քը ման­րակր­կիտ սահ­
մա­նում է ծի­սա­կան դրոյթ­ներն այն դէպ­քե­րի հա­մար, երբ տօ­նախմ­բու­
մը հա­մընկ­նում է Մեծ Պա­հոց շրջա­նի հետ31։ Նոյ­նը կա­րե­լի է ասել նաեւ 
ապ­րի­լի 7‑ին նշու­ող Աս­տուա­ծած­նի Աւետ­ման տօ­նի վե­րա­բե­րեալ32։ Թէեւ 
կա­նոն­ներ են սահ­մա­նուած այն տա­րի­նե­րի հա­մար, երբ տօ­նը հա­մընկ­
նում է Աւագ շա­բա­թուան, Սուրբ Զատ­կի կամ Զատ­կին յա­ջոր­դող կի­րա­
կի­ին, որեւէ յա­տուկ կար­գադ­րու­թիւն չկայ այն դէպ­քի հա­մար, երբ տօ­նը 
հա­մընկ­նում է Մեծ Պահ­քի քա­ռաս­նօ­րեայ շրջա­նին։ Յա­մե­նայն­դէպս, Տօ­
նա­ցոյցն այս օրե­րին վե­րա­բե­րող յօ­դուած­նե­րից եւ ոչ մէ­կում որեւէ անդ­
րա­դարձ չի կա­տա­րում խո­րա­նի վա­րա­գոյ­րին։
Հա­յոց ծի­սա­կար­գի ամե­նա­ակ­նա­ռու արա­րո­ղու­թիւն­նե­րից մէ­կի՝ Վա­

րա­գոյ­րի բաց­ման եւ փակ­ման վե­րա­բե­րեալ կա­րեւոր հրա­հանգ­նե­րի բա­
ցա­կա­յու­թիւ­նը էա­պէս հա­կա­սում է Սի­մէ­ոն Երեւան­ցի կա­թո­ղի­կո­սի «Տօ­
նա­ցոյ­ցի» կա­նո­նա­կան ման­րակր­կիտ տե­ղե­կատ­ւու­թիւն տրա­մադ­րե­լու 
սկզբուն­քին, որին կա­տա­րե­լա­պէս ապա­ւի­նել է հայ հո­գեւոր դասն աւե­լի 
քան եր­կու հա­րիւր տա­րի։
Օր­մա­նեա­նը գրում է. «Աւետ­ման տօ­նը ըստ մեզ այժմ հաս­տա­տուն 

կեր­պով կը կա­տա­րուի Ապ­րիլ 7‑ին, ինչ օր որ հան­դի­պի, նոյն իսկ եթէ 
Մեծ Պահ­քի մէջ հան­դի­պի՝ եկե­ղեց­ւոյ սու­գի ու ապաշ­խա­րու­թեան ձեւերն 
իսկ կընդ­հա­տուին»33։ Սրա­նից կա­րե­լի է եզ­րա­կաց­նել, որ այդ օրը մա­տու­
ցու­ող Պա­տա­րա­գի ժա­մա­նակ վա­րա­գոյ­րը պէտք է բա­ցուի, թէեւ Օր­մա­
նեա­նը ոչ մի տեղ չի յստա­կեց­նում, թէ ինչ նկա­տի ունի իր յի­շա­տա­կած 
«ապաշ­խա­րու­թեան ձեւեր(ն)» ասե­լով։ Բաց­թո­ղու­մը մանր սայ­թա­քում 
կամ վրի­պում չէ, որ կա­րող է հե­տաքրքրել լոկ ծի­սա­գէտ­նե­րին։ Այն իրա­
կան եր­կընտ­րան­քի առ­ջեւ է կանգ­նեց­նում հայ հո­գեւո­րա­կա­նու­թեա­նը, 
որը ձգտում է հա­ւա­տա­րիմ մնալ իր սուրբ աւան­դու­թեան թէ՛ տա­ռին, 
թէ՛ ոգուն։ Խնդրի լուծ­ման հա­մար ըստ էու­թեան գո­յու­թիւն ունի եր­կու 
տար­բե­րակ՝ կա­խուած նրա­նից, թէ ինչ­պէս է մեկ­նա­բան­ւում Տօ­նա­ցոյ­ցի 

31  Նոյն տե­ղում, 458—459.
32  Նոյն տե­ղում, 482—483.
33  Օ ր մ ա ն ե ա ն , Ծի­սա­կան բա­ռա­րան, էջ 18։

լռու­թիւ­նը։ Ծայ­րա­յեղ տա­ռա­կե­րու­թեան սի­րա­հար­նե­րը են­թադ­րում են, 
թէ վա­րա­գոյ­րի վե­րա­բե­րեալ որեւէ հրա­հան­գի բա­ցա­կա­յու­թիւ­նը կան­
խամ­տա­ծուած է, հե­տեւա­բար երեւոյթն ունի պար­տա­դիր կա­նո­նի ուժ։ 
Ըստ այսմ նրանք պահ­քի այս տօ­նա­կան Պա­տա­րագ­նե­րը մա­տու­ցում են 
փակ վա­րա­գոյ­րով՝ լիա­կա­տար կա­րեւո­րու­թիւն տա­լով դրա մե­կու­սաց­
նող գոր­ծա­ռոյ­թին եւ դրա­նով իսկ ընդգ­ծե­լով Մեծ Պահ­քի ար­մա­տա­կան 
ապաշ­խա­րո­ղա­կան ըն­կա­լու­մը։
Միւս­ներն իրա­ւա­ցի­օ­րէն ջա­նում են հաս­կա­նալ, թէ յատ­կա­պէս ի՞նչն է 

Սուրբ Գրի­գո­րի «Մուտն ի վի­րապ» տօ­նի մէջ այն­քան բա­ցա­ռիկ, որն ար­
դա­րաց­նում է խո­րա­նի վա­րա­գոյ­րի բաց­ման ար­տա­ռոց հան­գա­ման­քը34։ 
Ամե­նայն յար­գանք տա­ծե­լով Հա­յաս­տա­նի հո­վա­նա­ւոր սրբի հան­դէպ՝ 
հարց է առա­ջա­նում, թէ այդ ի՞նչն է Սուրբ Գրի­գո­րի յի­շա­տա­կու­թիւ­նը վեր 
դա­սում միւս մեծ սուր­բե­րի նմա­նա­տիպ ծէ­սե­րից եւ, առա­ւել եւս, Տէ­րու­նի 
եր­կու տօ­նե­րի պաշ­տա­մուն­քից35։
Չու­նե­նա­լով որեւէ հա­ւաս­տի պա­տաս­խան՝ վեր­ջին­ներս են­թա­

դրում են, թէ Սուրբ Գրի­գո­րի տօ­նին վա­րա­գոյ­րը բա­ցե­լու հրա­հան­գը չա­
փա­նիշ պի­տի հան­դի­սա­նայ նաեւ միւս սուր­բե­րի յի­շա­տա­կու­թեան օրե­րի 
հա­մար եւ, յատ­կա­պէս , Մեծ Պահ­քի ըն­թաց­քում հան­դի­պող Տէ­րու­նի տօ­
նե­րի հա­մար։ Ուստի նրանք բա­ցում են վա­րա­գոյ­րը պահ­քի յի­շեալ Պա­տա­
րագ­նե­րի մա­տուց­ման ժա­մա­նակ՝ ասես լռե­լեայն շեշ­տե­լով Պա­տա­րա­գի 
մի­ջո­ցով ըն­ծա­յու­ող աս­տուա­ծա­յին փրկա­գոր­ծա­կան շնոր­հի գե­րա­կա­յու­
թիւ­նը եկե­ղե­ցա­կան ապաշ­խա­րո­ղա­կան կար­գա­պա­հու­թեան ցան­կա­ցած 
տար­րի նկատ­մամբ։ Այս մօ­տե­ցու­մը, թէեւ ըստ ար­ժան­ւոյն գնա­հա­տե­լի է, 
սա­կայն չի հիմ­նա­ւոր­ւում Տօ­նա­ցոյ­ցի տա­ռա­ցի ըն­թերց­մամբ։

34  Փաս­տօ­րէն Վի­րա­պում Գրի­գո­րի տաս­նե­րե­քա­մեայ բան­տար­կումն ի­րա­պէս կա­րե­լի է 
ար­տա­ցո­լել մե­ղան­չա­կան մե­ղա­ւոր մարդ­կու­թեան հե­ռա­ցումն Ա­ստ­ծուց, ի­նչն այն­քան ազ­դե­
ցիկ կեր­պով խորհր­դանշ­ւում է փակ վա­րա­գոյ­րով։

35  Լու­սա­ւոր­չի վի­րապ մուտ­քի յի­շա­տա­կու­թեան օ­րը, վա­րա­գոյ­րը բա­ցե­լու եւ ժո­ղովրդի 
ա­ռաջ պա­տա­րագ մա­տու­ցե­լու հրա­հան­գը՝ վե­րագր­ւում է ԺԸ. դա­րի կէ­սե­րին Սի­մէ­ոն Ա. Եր­
եւան­ցի կա­թո­ղի­կո­սի ծի­սա­կան բա­րե­փո­խում­նե­րին: Վեր­ջինս իր ե­կե­ղե­ցա­կան սուր­բե­րի վե­
րա­կազ­մա­ւոր­ման գոր­ծում ջա­նում էր հայ սուր­բե­րին ա­ւե­լի մեծ նշա­նա­կու­թիւն տալ։ Մտա­հոգ 
լի­նե­լով, որ Սուրբ Լու­սա­ւոր­չի յի­շա­տա­կի օ­րը հա­մընկ­նում է ե­կե­ղե­ցու Մեծ Պահ­քին, միեւ­նոյն 
ժա­մա­նակ չկա­մե­նա­լով փո­փո­խել գոր­ծող եւ սի­րո­ւած տօ­նը , Սի­մէ­ո­նը պա­տո­ւի­րեց, որ այս 
տօ­նի առ­թիւ վա­րա­գոյ­րը բա­ցո­ւի։ Տե՛ս Մ .   Օ ր մ ա ն ե ա ն , «Ազ­գա­պա­տում», Բ. հրատ., (Պէյ­րութ, 
1960) III: 3067, յ­ղում՝ Գի ւ տ  Ա  ղ ա ն ե ա ն ց , «­Դի­ւան հայոց պատ­մու­թեան», Թիֆ­լիս, 1782—1802) 
III, 427։ Օր­մա­նեանն այս բա­րե­նո­րո­գու­մը վե­րագրում է «յար­մա­րու­թե­նէ զուրկ»։ Փակ վա­րա­
գոյ­րով ծէսն ան­ցկաց­նե­լու գլ­խա­ւոր հա­կա­սու­թիւ­նը մնում է ան­լու­ծե­լի։

Գո­յու­թիւն ունի նաեւ եր­րորդ՝ են­թադ­րեալ լու­ծում. Սփիւռ­քի ծխա­կան 
եկե­ղե­ցի­նե­րի ճնշող մե­ծա­մաս­նու­թիւ­նում այս տօ­նա­կան կամ շա­բա­թօ­
րեայ Պա­տա­րագ­նե­րը պար­զա­պէս չեն մա­տուց­ւում։ Ուստի, Մեծ Պահ­քի 
ըն­թաց­քում վա­րա­գոյ­րը բա­ցե­լու հարց առ­հա­սա­րակ չի առա­ջա­նում։ Յըն­
թացս ժա­մա­նա­կի այս մօ­տե­ցու­մը քա­րաց­նում է ստեղ­ծուած իրա­վի­ճա­կը 
(status quo), ինչն էլ իր հեր­թին միտ­ւում է բնագ­րի տա­ռի վրայ հիմ­նուե­լու 
ծայ­րա­յեղ սկզբուն­քին։
Այ­սօր կա­րե­լի է հան­դի­պել վե­րոն­շեալ եր­կու մեկ­նա­բա­նու­թիւն­նե­րի 

ջա­տա­գով­նե­րին հե­տեւա­բար նաեւ պահ­քի տօ­նա­կան օրե­րին Պա­տա­րա­
գի մա­տուց­ման տար­բեր սո­վո­րոյթ­նե­րի։ Սա­կայն, ինչ­պէս պարզ­ւում է, 
լու­ծում­նե­րից եւ ոչ մէկն ան­թե­րի չէ, ոչ իսկ լիո­վին բա­ւա­րար։ Մնում է 
միայն փնտրել աւե­լի հիմ­նա­ւոր բա­ցատ­րու­թիւն։

Շարունակութիւնը՝ հաջորդիւ

Թարգմ․ անգլերենից՝ 
ԱՐՇԱԿ ՄԱԴՈՅԱՆ


